Machnamh: Imithe as mo radharc 

Táim im’ sheasamh cois trá.

Tá long taobh liom agus í ag spréadh amach a seolta chuig leoithne na maidne agus í ag tabhairt aghaidh ar an aigéan gorm.  Tá áilleacht agus maorgacht ag baint léi. Coinním súil uirthi go dtí go mbíonn sí cosúil le dúradán scamaill bháin ag bun na spéire.       
Ansin, cloisim duine taobh liom ag rá:   “Féach, tá sí imithe!”
                                       "Cá bhfuil sí imithe?”
                                        Imithe as mo radharc.
                                  Sin uile é.
 

Tá a crann seoil, a cabhail agus a sparra chomh mór agus a bhí siad nuair a d’fhág sí mo thaobh agus fós tá ar a cumas a lasta a iompar chuig a ceann scríbe.  Is ormsa a tháinig an laghdú, ní ar an long.

Agus díreach ag an nóiméad nuair a deir duine taobh liom : “Féach tá sí imithe!”; tá súile eile ag faire amach lena teacht, agus glórtha eile ullamh chun an gháir ríméadach a thógáil: “Seo chugainn í!”

Sin samhlaoid den bhás.
 

 

A Dhia na mbeo agus na marbh, a bhfuil sofheicthe agus dofheicthe, feicthe agus neamhfheicthe; beannaigh cách, i ngach áit, i ngach am; mar níl aon duine ná aon rud taobh amuigh de do ghrá mórchroíoch.  Amen. 
* le Henry Van Dyke, eaglaiseach, oide, file agus údar diaganta a mhair san 19ú aois.
